
ᐱᔭᕆᕈᓯᕐᑕᐅᔪᑦ ᐃᓕᓐᓂᐊᕕᒻᒪᕆᒻᒥ ᐃᓕᓐᓂᐊᑕᐅᓲᒥᒃ ᐃᓕᓐᓂᐊᑐᕕᓃᑦ ᓄᓇᕕᒻᒥ 

 

ᐳᕕᕐᓂᑐᖅ, ᑎᓯᒻᐱᕆ 13, 2019 – ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ, ᐱᓇᓱᖃᑎᖃᕐᓱᑎᑦ ᒪᕆ 
ᕕᒃᑐᕃᖕ ᐃᓕᓐᓂᐊᕕᒻᒪᕆᖓᓂᒃ, ᐅᐱᒍᓱᒃᑯᑦ ᑐᓴᕐᑎᓯᒋᐊᒥᒃ ᐱᔭᕆᕐᓂᖏᓐᓂᑦ 10 ᓄᑖᑦ ᐱᔭᕆᕈᓯᕐᑕᐅᔪᑦ 
ᐱᔭᕆᕐᓂᒥᓄᑦ ᐊᑕᐅᓯᕐᒥᒃ ᒪᕐᕈᐃᖑᑎᓪᓗᒋᒃ ᐃᓕᓐᓂᐊᑕᐅᔪᓂᑦ - ᑐᑭᓯᒪᖃᑎᒌᓐᓂᒧᑦ ᐃᑲᔪᕐᑎᐅᓂᕐᒧᑦ 
ᐊᒻᒪᓗ ᑐᑭᓯᒪᖃᑎᒌᓐᓂᒧᑦ ᐊᓪᓚᕕᓕᕆᓂᕐᒥ. ᑖᒃᑯᐊ ᐃᓕᓐᓂᐊᑕᐅᒨᒃ, ᐃᓄᓐᓄᓕᖓᔪᑦ ᐱᓇᓱᑦᑎᓄᑦ ᓄᓇᕕᒻᒥ 
ᐃᓗᓯᓕᕆᓂᕐᒥ ᐱᒍᑦᔨᕕᖓᓂ, ᐃᓕᓐᓂᐊᕕᒻᒪᕆᒻᒥ ᐃᓕᓐᓂᐊᑕᐅᓲᒥᒃ ᐃᓕᑕᕆᔭᐅᒍᑎᑖᕈᑎᒥᒃ. 
 
"ᐅᐱᒍᓱᒻᒪᕆᒃᑯᒍᑦ ᐱᔭᕆᕐᓂᖏᓐᓂᑦ ᑕᒃᑯᐊ ᐃᓄᐃᑦ, ᐱᒍᓐᓇᓯᑦᓱᑎᑦ ᐃᓚᐅᓂᕐᓴᐅᓱᑎᓗ ᐱᓇᓱᑦᑕᒥᓂ," 
ᐅᖃᕐᑐᕕᓂᖅ ᒥᓂ ᑯᕃ, ᑲᒪᔨᒻᒪᕆᖓ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᓂ. "ᐱᒻᒪᕆᐅᑎᑦᓯᒋᐊᖃᕐᖁᒍᑦ 
ᐱᔭᕆᕐᓂᖏᓐᓂᑦ ᑖᒃᑯᐊ ᐱᔭᕇᕉᑎᑖᕐᑐᑦ, ᐊᔪᐃᓐᓇᓂᖏᑦ ᐱᒋᐅᕐᓂᖏᓪᓗ ᐃᑦᔭᕋᑦᓴᓯᐊᒪᕆᐅᒻᒪᑕ ᐊᒥᓱᓄᑦ." 
ᐅᖃᕐᑐᕕᓂᖅ ᔫᐱ ᑕᕐᕿᐊᐱᒃ, ᑐᑭᒧᐊᑦᑎᓯᔨᖓ ᓄᓇᕕᒻᒥᐅᓂᒃ ᐱᓇᓱᑦᑎᑖᕐᐸᓕᐊᒐᓱᓐᓂᒧᑦ ᐊᓪᓚᕕᖓᓂ. 
 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᐃᓕᑕᕐᓯᕗᑦ ᐊᔪᐃᓐᓇᓂᖏᓐᓂᑦ ᓱᓴᓐ ᒫᑦ, ᒣᓇ ᐃᔅᐱᕋᓪ, ᐄᒪᓕ 
ᐊᕐᓇᑐᒃ, ᑕᒥᑲ ᑲᕋᔅᐱ, ᐹᓴ ᑐᓗᒐᒃ, ᒍᐃᓂ ᐃᑦᑐᑲᓪᓚᒃ, ᐋᓂ ᑐᑲᓚᒃ ᖁᐊᕋ, ᐋᓂ ᑐᑲᓚᒃ, ᓖᓴ ᓗᐃ 
ᐃᑦᑐᑲᓪᓚᒃ ᐊᒻᒪᓗ ᒣᓇ ᖁᒫᓗᒃ. 

ᓄᓇᕕᒻᒥᐅ ᐃᓚᐅᔪᑦ ᐱᓇᓱᑦᑐᑦ ᐃᓗᓯᓕᕆᓂᕐᒥ ᐃᓄᓕᕆᓂᕐᒥᓗ ᐱᒍᑦᔨᕕᖓᓂ, ᐃᓕᓐᓂᐊᕈᒪᒐᔭᕈᑎᒃ 
ᐅᖄᕕᖃᖁᔭᐅᕗᑦ ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔨᒃᑯᖏᓐᓂᑦ ᓄᓇᕕᒻᒥᐅᓂᒃ ᐱᓇᓱᑦᑎᑖᕐᐸᓕᐊᒐᓱᓐᓂᒧᑦ 
ᐱᒍᑦᔨᕕᖓᓂ ᐅᕗᖓ ᐅᖄᓚᓗᑎᑦ 1-819-964-2222 ᓃᓂᕐᓗᒍ 275. 

 

 
ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ ᑎᒥᖕᖑᑐᕕᓂᖅ 1978ᖑᑎᓪᓗᒍ ᔦᒻᔅ ᐯ ᐊᒻᒪᓗ ᑯᐯᒃ ᑕᕐᕋᖓᓂ 
ᐊᖏᖃᑎᒌᒍᑎᖓᑎᒍᑦ. ᑲᒪᒋᔭᑦᓴᔭᓕᒃ ᐃᓗᓯᓕᕆᓂᕐᒧᑦᓕᖓᔪᓂᑦ ᐱᒍᑦᔨᒍᑎᓂᑦ ᐃᓄᖁᑎᒥᓄᑦ 14ᓂᑦ 
ᓄᓇᓕᓐᓃᑐᓂᑦ ᓄᓇᖁᑎᖓᓂ ᑯᐯᒃ 55 ᐃᑰᑕᖓᑕ ᑕᕐᕋᖓᓂᑦᑐᓂᑦ. 

ᐱᓯᒪᔪᖅ: ᓄᓇᕕᒻᒥ ᐃᓗᓯᓕᕆᓂᕐᒧᑦ ᑲᑎᒪᔩᑦ 

